
2017-imut Aningaasanut Inatsisissatut siunnersuut
(Aningaasagarnermut Akileraartarnermullu Naalakkersuisoq)

Akissuteqaat
(Aningaasagarnermut Akileraartarnermullu Naalakkersuisoq)

2. Suliarinninneq

Aallagqaasiut

Aallarniutigalugu Aningaasagarnermut Akileraartarnermullu Ataatsimiititaliap 2017-imut
aningaasanut  inatsisissatut  siunnersuummik,  Naalakkersuisullu  allannguutissatut
siunnersuutaasa matumani aappassaaneerneqgarnissaanni peqgissaartumik sulisimaneranut
Naalakkersuisut sinnerlugit qujaniarpunga.

2017-imut aningaasanut inatsisissatut siunnersuutip matumuuna aappassaaneerneqgarnera
siusinnerusukkut 11. novembarimi suliarinegartussatut naatsorsuutiginegarsimavoq, 15.
novemberimili pingajussaaneerinninneq pissalluni. Naalakkersuisuniilli
piumasaqgartogarneratigut Inatsisartut  Siulittaasogarfiata ~ aappassaaneerinninnissaq
pingajussaaneerinninnissarlu 15. aamma 21. novembarimut nuutsippaat. 27. oktober 2016-imi
nutaanik naalakkersuisoogatigiittogalernera tunuliaqutaralugu Naalakkersuisut taamatut
piumasagarput.

Aappassaaneerinninnissamut allannguutissatut siunnersuut

Massakkut aappassaaneerinninnissamut missingersuutinut ilanngussassanut tunngatillugu
Naalakkersuisut Kkatillugit 82-inik allannguutissatut siunnersuutegarput ogaasertaliussanullu
tunngatillugu 17-inik allannguutissatut siunnersuutegarlutik. Tamatuma saniatigut Inatsisartut
Suleriaaseq pillugu Ataatsimiititaliaat ataatsimik allannguutissatut siunnersuuteqgarpoq.
Allannguutissatut siunnersuutit piffissamut aningaasanut inatsiseqarfiusumut 2017-2020-mut
tamarmiusumut  IST-p  inernissaatut  missingersuutiginegartut 0,9  mio.  kr.-nik
ajorseriaateqartitsipput.

Allannguutissatut  arfinilinnik  siunnersuutegartogarpoq, isertitassatut inatsisitigullu
pisuffaaffiumik aningaasaliissutit allannguuteqarfigisaannik. Allannguutissatut
siunnersuutegarnikkut 1IST-p inernissaatut missingersuutiginegartut 2017-imi 55 mio. kr.-nik,
kiisalu  ukiuni  missingersuusiorfiusuni  2018-2020-mi  ukiumut 25 mio. kr.-nik
pitsanngoriartinnegarput. Pingaartumik raajat akisunerisa raajanut akitsuutinit, Kkiisalu
aalisarnermik suliassagarfimmi ingerlatseqatigiiffinnit, taakkununnga ilanngullugu Royal
Greenlandimit iluanaarutinit ingerlatseqatigiiffiillu akileraarutaannit Nunatta Karsianut
isertitagarnerulissutaasussat kingunerisaannik aalisarneq ineriartorluarmat IST-p inernissaatut
missingersuutiginegartut pitsanngoriaateqarujussuarput. Taamaattorli
avaleraasartoorniarnermut tunngatillugu ukiumut iluanaarutit 2017-imit siumut 10,5 mio. kr.-
nik ammut iluarsinegarnerat 2016-imi pisakinnerup kinguneraa. Tamatuma saniatigut isertitat

2017-imi 17 mio. kr.-nik qummut iluarsinegarput, tamannalu Greenland Contractorsip
Pituffimmi kiffartuussinissamik isumagatigiissummik 2016-ip ingerlanerani arlaleriarluni
sivitsuisarsimaneranik tunuliaqutagarpog. Tamanna tunuliaqutaralugu Greenland Holdingip
Greenland Contractorsimik piginnegataanermigut 2016-imisulli gaffasitsigisumik 2017-imi
akileraarutegarnissaa naatsorsuutiginegarpoq, ukiumut naatsorsuutegarfiusumut 2016-imut
ingerlatseqatigiiffiit akileraarutaat 2017-imi akiligassanngortussaammata.

Sammisaqg 9-mi: Aningaasanut Inatsit pillugu isumagatigiissummi 14-inik allannguutissatut
siunnersuuteqartogarpog, IST-p  inernissaatut  missingersuutigineqgartut  piffissami
aningaasanut inatsiseqarfiusumi tamarmiusumi 2017-2020-mi ukiumut agguaqatigiissillugit
ukiumut 15 mio. kr.-nik ajorseriaataasussanik. Sammisami tassani allannguutissatut
siunnersuutit pingaarnerpaat tassaapput ilaasunik angallassinermut tapiissutinut kontup
ukiumut 18,1 mio. kr.-nik ilaniarnegarnera, aningaasat taakku ilaasunik angallassinermut
kiffartuussinissamut Isumagatigiissutinut nutaanut taakkununnga ilassutitut
isumagatigiissutegarnermut atorneqgassapput. llassutitut isumagatigiissutegarnikkut Kujataani
Qegertarsuullu Tunuani angallassinikkut pitsaanerusumik sullissinissagq qulakkeernegassaag.
llassutitut isumagatigiissutegarnissamik, kiisalu aningaasaqgarnikkut —kingunerisassanik
misissuinermik suliagartogalereerpog 2017-imullu aningaasanut inatsisissatut siunnersuutip
pingajussaaneernegannginnerani naammassereersimassangatinneqarluni. Tamanna
naapertorlugu Naalakkersuisut pingajussaaneerinninnissamut allannguutissatut
siunnersuutegarnissartik naatsorsuutigaat.

Tamatuma saniatigut suliniutinut nutaanut sillimmatini isumaginninnermut tunngasuni
meeqganut inuusuttunullu siusissukkut iliuuseqgartarnermut 2017-imi 6,5 mio. kr.-nik 2018-
imilu 10 mio. Kkr.-nik immikkoortitsiniartogarpoq. Aammattaaq efterskolernermut
nunatsinnilu efterskolegarnermut ingerlatsinermut aningaasaliissutit ukiumut katillugit 4,5
mio. kr.-nik  aningaasaliiffiginiarnegarput. ~Taamaaliornikkut  nunatsinni  efterskolit
pitsanngorsarnegassapput  tamatumalu  Nunatsinni  Danmarkimilu  efterskolertarnerup
siunissami ilaqutariinnut isertitakitsunut akegarunnaarnissaa nassatarissavaa.

Isumaginninnermi Naammagittaalliuuteqartarfimmi suliat suliarineqartarnerat
sivikillisarniarlugu naammagittaalliuutillu suliarilluarnegarnerulersinniarlugit
Atuisartogarnermut Unammillegatigiinnermullu Aqutsisogarfimmut aningaasaliissutit 2017-
2019-imi ukiumut 1,5 mio. kr.-nik ilaniarnegarput. Naammagittaalliuutegartarfiup piffissami
pinegartumi suliat ilungersunanngitsut ullumikkornit pilertornerusumik
suliarinegarsinnaanngorlugit suleriaatsinik nutaanik aaqqissuussinissaa
naatsorsuutiginegarpoq. Aammattaaq saarullegarneranik, galeralegarneranik appagarneranillu
nakkutilliinissamut Pinngortitaleriffik aningaasaliiffiginiarnegarpog.

Suliniutit nutaat ilarpassuisa sipaarutiginegartunik 2018-imi ukiunilu tulliuttuni pisussanik
aningaasalersornegarnissaat 2017-imut aningaasanut inatsit pillugu isumagatigiissummi
ilaatinnegarpog. Namminersorlutik Ogartussani kommuninut tunngatillugu marloriaammik
allaffissornerup annikillisinneratigut ukiumoortumik sipaarutegartarnikkut 5 mio. kr.-t 2018-
imit atugassanngortinnegarnissaat sipaarniarnerup nassatarissavaa. Tamatumani ilaatigut

Namminersorlutik  Ogartussani  aningaasanik togqortanik tapiissutinillu  aqutsinerup
kommuninut  ullumikkut  aningaasanik  atuisuviusunut  nuunnegarsinnaanissaasa
naatsorsuutiginegarnera ilaavog. Tamanna aamma suliassanik kommuninut nuussinissamik
kissaategarnermut naapertuutissaag.

Tamatuma saniatigut nioqqutissanik sullissinernillu pisiortornermi 2018-imi 5 mio. kr.-nik,
2019-imi 10 mio. kr.-nik 2020-milu 15 mio. kr.-nik sipaarutegartogassaag. Inatsisartut imm.
UKA2015/118-imik  akuersinerisa ~ Naalakkersuisut ~ negerooruteqgartarneq  pillugu
inatsisissamut nutaamut siunnersuutegarnissaannik pegqusiviusup nanginneratut suliniut
pivoq. Suliniut Namminersorlutik Ogqartussani pisiortortarnerup
pikkoriffigineqarnerulerneratigut piviusunngortinniarnegarpog. Namminersorlutik
Ogartussani pisiortortarnerup pikkoriffiginegarnerulersinniarnera negerooruteqartitsisarneq,
pisiortortarneq digitalinngortitsinerlu pillugit kaajallaasitanut nutaanut tunngaviit, kiisalu
neqgerooruteqartitsisarneq  pillugu  inatsit nutaaq atorlugit  qulakkeerniarnegarpog.
Sipaarniutissatut ~ missingersuusiornegartut  naatsorsuutigisatut  anguniarnegassappata
neqgeroortarneq pillugu inatsit Kingusinnerpaamik 2018-imi
piviusunngortinneqgareersimassaag.

Aningaasaqarnermut Akileraartarnermullu Ataatsimiititaliap
aappassaaneerinnittogarnissaanut isumaliutissiissutaa

Naalakkersuisunit allannguutissatut siunnersuutiginegartut tamarmik akuerinegarnissaat
Aningaasagarnermut Akileraartarnermullu  Ataatsimiititaliap aappassaaneerinninnissamut
isumaliutissiissummi inassutigai. Aningaasaqarnermut Akileraartarnermullu Ataatsimiititaliap
allannguutissatut siunnersuutigineqgartunut akuersaartumik isummernera Naalakkersuisut
qujassutigaat.

Pingajussaaneerinnittogarnissaanut allannguutissatut siunnersuutigisassatut
ilimagineqartut

27. oktober 2016-imi  nutaamik  naalakkersuisooqatigiittogalernerata  nutaanillu
Naalakkersuisogalernerata  kingunerisaanik pingajussaaneerinninnermi  allannguutissatut
arlalinnik siunnersuutegartogassangatinnegarpoq. Aamma allannguutit pineqgartut malillugit,
tassunga ilanngullugu Naalakkersuisut amerlinegarnerisa aamma Naalakkersuisutut
ilaasortaajunnartunut akissarsiagartitsinissap il. il malitsigisaannik
aningaasaliissutegaqgittogarnissaa pisariagartinnegassaag.

Taamatuttaaq namminiilivinnissaq siunertaralugu suliagarnissamut kiisalu Ilaqutariinnermut,
Naligiissitaanermut, Isumaginninnermut Inatsisinillu Atuutsitsinermut Naalakkersuisogarfiup
ataani  inunnik isumaginnermut aqutsisogarfimmik pilersitsinissamut  aningaasanik
immikkoortitsinissag pillugu allannguutissatut siunnersuummik saggqummiussisogassasoq
naatsorsuutiginegarpogd. Inunnik isumaginninnermut aqutsisogarfiup sulinerup ullumikkut
naalakkersuisogarfimmi isumagineqartartup ingerlatsinermut tunngasortaa
isumagisarilissavaa. Tamatumani ilaatigut Qitiusumik Siunnersuisarfik, kiisalu meeqganik
inuusuttunillu aamma innarluutilinnik ullog unnuarlu paaqqinniffinnik ingerlatsineq
pinegarput.

Kiisalu piffissami aningaasanut inatsiseqarfiusumi 2017-2020-mi isertitat aningaasartuutillu
sapinngisamik ogimaagatigiissinneqgarnissaannik qulakkeerinniffiusumik allannguutissatut
siunnersuuteqartitsiniartogassaag.

Naggasiut

Naggasiullugu 2017-imut aningaasanut inatsisissatut siunnersuut pillugu naalakkersuinikkut
isumagatigiinniarnernut atatillugu ajunngitsumik angusagarfiusumillu sulisogarsimaneranut
partiit tamaasa Naalakkersuisut sinnerlugit qujaffiginiarpakka. Taamaalilluni 2017-imut
aningaasanut  inatsit  pillugu  kaammattuilluartogarnissaanut ~ tunngavissagarnissaa
Naalakkersuisut neriuutigaat.

Taamatut ogaasegarlunga inersuarmi maani aningaasanut inatsisissaq pillugu ajunngitsumik
angusagarfiusumillu ogallittogarnissaa gilanaaraara.

